
				এই পাতাটির মুদ্রণ সংশোধন করা প্রয়োজন। 
V সোক্রেটস [ ভূমিকা
নিত্য ও নৈমিত্তিক, অর্থাৎ সদা প্রয়োজনীয় ও ক্রিয়াকাণ্ড পূজাপাৰ্ব্বণে ব্যবহাৰ্য্য, এই দুই ভাগে বিভক্ত হইল। পুনশ্চ, কোনও দ্রব্যের যে পরিমাণ এক মাসের ও যে পরিমাণ সংবৎসর কালের জন্য আবশ্যক, তাহা ভিন্ন ভিন্ন করিয়া রাখিয়া দিলাম। গাৰ্হস্থ্য সামগ্রীর এক এক ভাগ এক এক স্থানে স্থাপিত হইল। দাসদাসী দিগকে ? বলিয়া রাখিলাম, সুতাকাটা, রন্ধন, কৃষি প্ৰভৃতি কৰ্ম্মের জন্য যখন যে বস্তুর প্রয়োজন হইবে, নির্দিষ্ট স্থান হইতে তাহা লইয়া যাইবে, এবং কাজ হইয়া গেলেই আবার তাহা যথাস্থানে রাখিয়া দিবে। পর্বের দিনে নিমন্বিত ব্যক্তিগণের সম্বৰ্দ্ধনার জন্য কিংবা কদাচিৎ দীর্ঘকাল অন্তে যে যে উপকরণের প্রয়োজন হইবে, তাহা এক স্থানে রাখা গেল ; এই জিনিসগুলি গুণিয়া ও তাহার একটা ফৰ্দ করিয়া ভাণ্ডারিণীর (tamia) হাতে দিলাম, সে এগুলির জন্য দায়ী इश्व् ि।" (X('n. (Erron. 1.V”.) I
এক্ষণে আথেন্সের বিবাহ-প্ৰণালী সংক্ষেপে বৰ্ণনা করিতেছি ।
দ্বিতীয় পরিচ্ছেদ
বিবাহবিধি
প্ৰাচীন কালে মানুষকে আত্মরক্ষার জন্য নিয়ন্ত সংগ্রামে লিপ্ত থাকিতে হইত, সুতরাং সে কালে পুত্রের বড় প্রয়োজন ছিল। এই কারণেই দেখিতে পাই, ঋগ্বেদের ঋষি পুত্রের জন্য প্রার্থনা করিতেছেন, এবং কঠোপনিষদে নচিকেতাকে প্ৰলুব্ধ করিবার অভিপ্ৰায়ে যম বলিতেছেন, “শতায়ষঃ পুত্রপৌত্ৰান বৃণীঘ”-“শতবর্ষায়ুঃ পুত্রপৌত্র প্রার্থনা কর।” পুত্ৰলাভ গ্ৰীকদিগেরও আন্তরিক কামনার বিষয় ছিল। এমন কি, প্ৰাচীন ভারতের ন্যায় স্পার্টাতেও ক্ষেত্ৰজ পুত্ৰ বৈধ সন্তান বলিয়া পরিগণিত হইত। তথায় এই বিধি প্ৰচলিত ছিল, যে তিন পুত্রের জনক

